2003KO URRIAREN 13KO GOBERNU BILKURA

======================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

Nafarroako Gobernuak gaitzetsi du ETAk “Olloquiegui” garraio enpresa nafarraren aurka Irunen egindako atentatua

_________________________________________________________________


Nafarroako Gobernuak erabateko gaitzespena adierazi du gaur  “Olloquiegui” garraio enpresa nafarraren aurka ETAk atzo Irunen egindako atentatuaren aurrean, non aipatu konpainiaren bi kamioi eta hauen ondoan aparkaturik zeuden beste hamar txikiturik geratu ziren, haietan jarritako bi lehergailuk eztanda egin eta gero.

Gobernuak haren elkartasuna adierazi nahi dio enpresa nafar honi eta ETA bezalako erakunde mafiosoak soilik egiten ahal duen hau bezalako gertakariak ukitu dituen pertsona eta enpresa guztiei. Gobernuak ETAren ibilbide kriminalaren beste adierazpide bat ikusten du atentatu honetan, izan ere, haren ustez, ETA kezkaturik dago fondoak eskuratzeko edozein delitu-metodoren bidez giza eskubide guztiak urratzen dituen bitartean. 

Hau bezalako gertakarien aitzinean, Nafarroako Gobernuak eskatu die herritarrei eutsi diezaiotela ETArenganako gaitzespenari, izan ere, ETAk ez du inongo arazorik hark dioenez defenditzen duen gizartea zanpatzeko, pertsona eta ondasunen aurkako atentatuen bidez eta edozein gangster-ekintzen bidez. Halaber, justizia, askatasuna eta demokrazia bultzatzera deitua den Zuzenbide Estatuaren baliabideetan konfiantza mantentzeko eskatzen du.

EKONOMIA ETA OGASUN DEPARTAMENTUA

=====================================

“Canal 4 Navarra Digital” eta “Editora Independiente de Medios de Navarra” dira Gobernuaren proposamenak telebista digital lurrekoaren zerbitzua kudeatzeko bi kontzesio administratibo esleitzeko 

_________________________________________________________________

Nafarroako Gobernuak kontratazio mahaiaren proposamena onetsi du “Canal 4 Navarra Digital” eta “Editora Independiente de Medios de Navarra” enpresei telebista digital lurrekoaren zerbitzu publikoa kudeatzeko bi kontzesio administratibo esleitzeko.


Halaber, Gobernuak erabaki du aipatu proposamena Nafarroako Ikus-entzunezkoen Kontseilura bidaltzea hark txostena eman dezan lizitatzaileen akzio-osaketari buruzkoa, sektoreko aniztasuna eta lehia libre bermatu eta hedabideen kontzentrazioa eta nagusitasun-egoeraren gehiegikeria prebenitzeko. Ekonomia eta Ogasun Kontseilariari aipatu izapidea egiteko baimena eman zaio.


Telebista digital lurrekoaren zerbitzu publikoa kudeatzeko bi kontzesio administratiboren lehiaketan aurkezturiko hiru eskaintza aztertutakoan, Kontratazio Mahaiak proposatu dio Gobernuari Canal 4 eta “Editora Independientes de Medios de Navarra” (Canal 6) hautatzea. Proposamen hau Nafarroako Ikus-entzunezkoen Kontseilura bidali behar da hark txostena eman dezan. Ondotik, Kontratazio Mahaiak behin-betiko proposamena eginen dio Gobernuak. Hori bai, Ikus-entzunezkoen Kontseiluak atzera bota lezake eta horrek formulazio berria ekarriko luke.


Klausulen Pleguko irizpideekin eta Soluziona kontsultoreak eginiko balorazio txostenarekin bat etorriz, Kontratazio Mahaiak ondoko puntuaketa hau erabaki du: Canal 4 Navarra Digital. S.A., 409 puntu; Editora Independiente de Medios de Navarra, S.A., 408 puntu; eta Televisión Popular de Navarra, S.A., 391 puntu.


Hortaz, Mahaiak lehiaketaren behin-behineko ebazpena onetsi du “Canal 4 Digital, S.A.” eta “Editora Independiente de Medios de Navarra, S.A.” enpresek eginiko eskaintzen aldekoa, izan ere, enpresa hauek puntuaketarik handiena erdietsi baitute.

Halaber, Mahaiak honako adierazpen hau egitea onetsi du: “Kontuan izanik Telebista Pribatua arautzen duen maiatzaren 3ko 10/1988 Legean aldaketa bat izan dela, kasu honetan Klausulen Pleguaren 4. Oinarrian aplikagarria dena, eta Plegua publikatu eta gero izandako aldaketa horrek aipatu legearen 19. artikuluak sozietateen kapital-osaketari buruz ezarritako betebeharrak ez betetzea ekartzen ahal duela proposatutako lizitatzaileentzat, ohartarazpen bat egiten da espresuki kontratazio organoak onetsi ez dezan proposaturiko esleipena, aurretik ukituriko lizitatzaileek konpontzen ez badute, egoki bada eta indarrean segituz gero, orain duten bat-bateko akzio-bateraezintasun egoera, eta lizitatzaileren batek bateraezintasuna konpondu ezean, esleipen proposamena izanen da puntuaziorik handiena duten hurrengo lizitatzaileentzat beti ere bateraezintasunik ez badute”.

1,14 milioi euroko ez ohiko kreditua onetsirik azken hauteskunde kanpainan alderdiek egindako gastuak finantzatzeko

_________________________________________________________________



Nafarroako Gobernuak Foru Lege proiektu bat onetsi du 1,14 milioi euroko ez ohiko kreditua ematen duena dirulaguntza gisa azken hauteskunde kanpainan alderdiek eginiko gastuak finantzatzeko. Gobernuak Nafarroako Parlamentura igorriko du lege proiektu hau bertan onets dadin.


Foru lege proiektuaren arabera eta Kontuen Ganbarak egindako txostenari jarraikiz, alderdi bakoitzari dagokion dirulaguntza honako hau da: UPN, 329.271,11 euro; PSN-PSOE, 237.688,60 euro; IUN-EBN, 145.987,52 euro; Aralar, 143.817,02 euro; CDN, 141.937,53 euro; y EA/EAJ-PNV, 142.881,02 euro.

Foru Erkidegoko ordezkariak izendatu dira Ekonomia Hitzarmenean aurreikusten den Koordinazio Batzordean

_________________________________________________________________



Nafarroako Gobernuak foru dekretu bat onetsi du Foru Erkidegoko ordezkariak izendatzeko Hitzarmen Ekonomikoan aurreikusten den Koordinazio Batzordean.


Zehatz-mehatz, aipatu batzordean Nafarroak izanen duen ordezkaritza honako kide hauek osatuko dute: Ekonomia eta Ogasun kontseilaria, Nafarroako Tributuen Ogasun erakunde autonomoko zuzendari-kudeatzailea, Ekonomia eta Aurrekontuen Politikarako zuzendari nagusia, Arau Garapen eta Fiskalitate Zerbitzuko zuzendaria, Ekonomia eta Ogasun Departamentuko idazkari teknikoa eta Ekonomia Zerbitzuko zuzendaria.

Gobernuak dohainik laga dio Iruñeko Udalari lursail bat Mendebaldean Musika Kontserbatorioren egoitza paratzeko

_________________________________________________________________


Nafarroako Gobernuak onetsi du gaurko bilkuran Mendebaldeako lursail bat Iruñeko Udalari dohainik lagatzea bertan Maila Ertain eta Goreneko Musika Kontserbatorioaren eraikina eta Pablo Sarasate Orkestraren egoitza iraunkorra  bertan egin ditzan. 

TOKI ADMINISTRAZIO DEPARTAMENTUA

==================================


Agoitz, Longida, Urraulbeiti eta Irunberriko presio handiko ur horniketa proiektuak ukitzen dituen ondasun eta eskubideen okupazioa presakoa dela deklaratu da

________________________________________________________



Nafarroako Gobernuak foru dekretu bat onetsi du gaur presako deklaratzeko, nahitaezko desjabetzearen ondorioetarako, Agoitz, Longida, Urraulbeiti eta Irunberriko presio handiko ur horniketa proiektuak ukitzen dituen ondasun eta eskubideen okupazioa.


Obrak premiazkoak dira beharrezkoa delako ukitutako udalerrien horniketa arazoak konpontzea, izan ere, zenbait herrik ur arazoak badituzte eta zisternetatik hornitzen dira, eta gainera, Agoitzek salbu, proiektuak ukitzen dituen gainerako herriek ez dute ura edangarri bihurtzeko plantarik.

BESTE ERABAKIAK

================


Aipatutakoez landara, Nafarroako Gobernuak ondoko erabaki hauek ere hartu ditu gaurko bilkuran:

Toki Administrazio Departamentua

-Arakilgo Egiarretako San Anton kaleko obrek ukitutako ondasunak okupatzea presakoa dela deklaratu da

Kultura eta Turismo Departamentua


-Gobernuak onetsi du Nafarroako Turismo Kontseiluaren osaketa eta antolaketa

Osasun Departamentua

-2004. Urterako osasun materiala suntsigarria eta laborategiko tresnak kontratatzea onetsi da

